
నైవేద్యసమర్పణప్రార్థనా  

యశోదాయాః స్తన్యే తదనునవనీతే వ్రజగవాం
విహారే దధ్యన్నే వ్రజయువతిదత్తే  బహుగుణే ।
తథా మిత్రాత్ప్రాప్తే  పృథుకవరముష్టౌ మురహరే
యయా ప్రీతిస్తాం  మే ప్రకటయ  సునైవేద్యనిచయే  ॥ ౧॥
విదురస్య గృహే ప్రీత్యా  యథా భుక్తం వ్రజేశ్వర  ।
తథైవ  భుఙ్క్ష్వ  నైవేద్యం  మయి నాథ కృపాం కురు ॥౨॥
బ్రహ్మాద్యైర్యః   పరిత ఉరుభీ రూపవేషైః  సువేషో
లక్ష్మ్యా శిఞ్జద్వలయకరయా  సాదరం వీజ్యమానః ।
నర్మక్రీడాప్రహసితముఖో   భోజయన్ భక్తియుక్తాన్
భుఙ్క్తే పాత్రే కనకఘటితం షడ్రసం  శ్రీరమేశః  ॥ ౩॥
నాయికాష్టకయుక్తోఽత్ర  భోజనం కురు మాధవ ।
షడ్రసామృతనైవేద్యం   స్వర్ణపాత్రే  సమర్పితమ్ ॥ ౪॥
యథా త్వం గోపికాదీనాం నిజానన్దం  ప్రయచ్ఛసి  ।
తథైవ  భుక్తాన్నశిష్టం  భక్తేభ్యో  యచ్ఛ పుష్కలమ్ ॥ ౫॥
బ్రహ్మాద్యాః  సనకాద్యాశ్చ నారదాద్యా మహత్తమమ్ ।
హరిభుక్తావశిష్టాన్నం  సర్వే గృహ్ణన్తి   వైష్ణవాః   ॥౬॥
ఇతి శ్రీనైవేద్యసమర్పణప్రార్థనా     సమాప్తా ।

